
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᖅ 
 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᑕᒻᒪᖅᑕᖅᓯᒪᔪᓂᒃ ᖃᐅᔨᓴᖅᑎ ᑲᑎᒪᔨᕋᓛᓂᒃ ᑲᑎᒪᖃᑎᖃᕐᓂᐊᕐᓂᖓ  
 
ᐃᖃᓗᐃᑦ, ᓄᓇᕗᑦ (ᔫᓐ 2, 2004) - ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓂᒃ ᖃᐅᔨᓴᖅᑎᖓᑦ ᑕᒻᒪᖅᑕᖅᓯᒪᔪᓂᒃ, ᒥᔅ ᓰᓚ ᕗᕇᓱ, 
ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᑎᒪᔨᕋᓛᑦ ᑲᑎᒪᓕᖅᐸᑕ ᐅᖃᓪᓚᒋᐊᖅᑐᖅᓯᒪᓂᐊᖅᐳᖅ ᔫᓐ 18, 2004-ᒥ, ᕿᒥᕐᕈᖃᑎᖃᕐᓂᐊᖅᖢᓂ 
2004-ᒥ ᐅᓂᒃᑳᓕᐊᕆᓚᐅᖅᑕᒥᓂᒃ ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒥ. 
 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᒋᓚᐅᖅᑕᖏᓐᓂᒃ ᖃᐅᔨᓴᖃᑦᑕᕐᒪᑦ, ᑲᓇᑕᐅᑉ ᒐᕙᒪᒃᑯᖏᑦᑕᓗ 
ᑮᓇᐅᔭᖏᓐᓂᒃ, ᓄᓇᑦᓯᐊᓪᓗ ᐊᒻᒪᓗ ᔫᑳᓐ ᒐᕙᒪᒃᑯᖏᑦᑕ. ᐅᖃᐅᓯᖃᖅᓯᒪᕗᖅ ᐊᕐᕌᒍᑕᒫᖅᓯᐅᑎᒥᓂ ᐅᓂᒃᑳᓂ ᐊᐅᓚᑦᓯᔨᑦ 
ᐊᑲᐅᖏᓕᐅᕈᑎᒋᔭᐅᓯᒪᓂᖏᓐᓄᑦ. ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᐊᐱᖅᓱᖃᑦᑕᕐᓂᐊᖅᐳᑦ ᐊᖓᔪᖃᐅᑎᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑦᑕ ᑲᑎᒪᓂᖏᓐᓂ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᐅᓪᓗᓂ ᑲᑎᒪᔨᕋᓛᓄᑦ, ᐅᖃᓚᐅᖅᐳᖅ "ᐊᕐᕌᒍᑕᒫᒃᑯᑦ 
ᑲᑎᒪᖃᑎᒌᒑᖓᑦᑎᒍ ᐱᒻᒪᕆᐅᔪᓂᒃ ᒐᕙᒪᒃᑯᑦ ᓵᑕᐅᒍᑎᒃᓴᖏᓐᓂᒃ ᐅᖃᐅᓯᖃᖃᑦᑕᖅᐳᒍᑦ ᐊᐅᓚᑦᓯᖃᑦᑕᕐᓂᖏᓐᓄᑦ ᓄᓇᕗᒥ 
ᑮᓇᐅᔭᖁᑎᒋᔭᐅᔪᓂᒃ ᐊᒥᒐᕐᒪᑕ. ᑲᑎᒪᔨᕋᓛᑦ ᕿᒥᕐᕈᓂᐊᖅᐳᑦ ᒐᕙᒪᒃᑯᑦ ᖃᓄᐃᓕᐅᖅᐸᓪᓕᐊᒍᑎᒃᓴᖏᓐᓂᒃ 
ᖃᓄᐃᓕᐅᕈᑎᒋᓂᐊᕐᓂᕋᓚᐅᖅᑕᖏᓐᓂᒃ ᒪᓕᒐᓕᐅᖅᑎᒃᑯᑦ." 
 
ᑮᑦ ᐲᑕᓴᓐ, ᒪᓕᒐᓕᐅᖅᑎ ᐃᖃᓗᒃᑑᑦᓯᐊᒥᐅᓄᑦ ᐃᒃᓯᕙᐅᑕᐅᖃᑕᐅᓪᓗᓂᓗ, ᐅᖃᓚᐅᖅᐳᖅ, "ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ 
ᐱᒻᒪᕆᐅᔪᓂᒃ ᐊᒥᓱᒐᓚᖕᓂᒃ ᐅᖃᐅᓯᖃᖅᓯᒪᕗᖅ ᐅᓂᒃᑳᒥᓂ. ᑕᒪᒃᑯᐊ ᐅᖃᐅᓯᕆᔭᐅᒋᐊᖃᕐᒪᑕ ᑐᓴᖅᑎᑕᐅᒍᑕᐅᑦᓯᐊᕐᓗᑎᒃ 
ᑕᑯᒃᓴᐅᔪᒃᑯᑦ." 
 
ᑲᑎᒪᒋᐊᕐᓂᐊᖅᐳᑦ 9-ᒥ ᐅᓪᓛᒃᑯᑦ ᑐᒃᑐ ᑲᑎᒪᕕᖓᓂ ᒪᓕᒐᓕᐅᖅᑎᒃᑯᑦ ᐃᒡᓗᕐᔪᐊᖁᑎᖓᓐᓂ. ᑭᒃᑯᑐᐃᓐᓇᐃᑦ ᑕᖅᑳᓂᒥᐅᑕᐃᑦ 
ᑕᑯᓐᓇᕆᐊᖅᑐᕈᓐᓇᖅᐳᑦ ᑕᕐᕆᔭᐅᑎᒃᑯᓪᓗ ᑮᐳ 33-ᑯᑦ ᑕᑯᒃᓴᐅᑎᑕᐅᓂᐊᖅᖢᑎᒃ ᐊᒻᒪᓗ ᓈᓚᐅᑎᒃᑯᑦ ᑐᓴᖅᓴᐅᔪᓐᓇᕐᓂᐊᖅᖢᑎᒃ 
94.9 FM ᐊᒻᒪᓗ 93.7 FM-ᑯᑦ. 
 
ᐊᔾᔨᖏᑦ ᐅᓂᒃᑳᓕᐊᖏᑦ ᐊᑐᐃᓐᓇᐅᕗᑦ ᒪᓕᒐᓕᐅᖅᑎᒃᑯᓐᓂᑦ ᖃᕆᑕᐅᔭᒃᑯᓪᓗ ᐱᔭᐅᔪᓐᓇᕆᓪᓗᑎᒃ ᐅᕙᖓᑦ: http://www.oag-
bvg.gc.ca 

ᑐᑭᓯᒋᐊᒃᑲᓐᓂᕈᒪᔪᑦ: 
ᑑᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑎᖓ: (867) 975-5106 
ᓱᑲᔪᒃᑯᑦ: (867) 975-5190 
ᖃᕆᑕᐅᔭᒃᑯᑦ: trose@assembly.nu.ca 


